
Zonja dhe Zotëri, 

Më vjen mirë që u shqyrtuan dhe diskutuan disa çështje 

përkitazi me dëbimin e shqiptarëve të Sanxhakut t' Nishit (1877-1878). 

Është për tu çuditur që ne shqiptarët i heshtim fatkeqësitë 

kombëtare dhe ato së paku bile nuk ndërkombëtarizojmë. Mirëpo, 

fqinjët tanë si ata të Veriut nuk u ndalën me dëbimin e shqiptarëve nga 

trojet e veta në Sanxhakun e Nishit. Pastaj më 1912 pushtuan viset 

shqiptare të Kosovës, Maqedonisë, Luginës së Preshevës dhe ata të 

Malit të Zi. Ndërkaq gjatë vitit 1999 bën pastrimin etnik të shqiptarëve 

të viseve të Kosovës. Ndërsa fqinj tjerë, grekët agresivë pushtuan më 

1912 Çamërinë dhe më 1944 e dëbuan shumicën e shqiptarëve nga 

Çamëria dhe bile ende përmendim të ashtuquajturën “Vori Epirit”. 

Qeveritë shqiptare thuajse heshtazi i kalojnë këto pushtime agresive 

të pashoqe të fqinjëve tanë të pangopur me trevat shqiptare dhe nuk 

dijë se a janë shqyrtuar në ndonjë tryezë politike ndërkombëtare 

evropiane apo botërore”... 

Zonja dhe Zotëri aty këtu dëgjohen disa fjalë nga disa kolegë 

të mi me një terminologji jo adekuate, p.sh. nuk është mirë të thuhet 

këtë të keqe e kemi nga “sllavo komunistët”, në vend se të thuhet nga 

komunistët serb apo serbo-malazez. Madje edhe kur thuhet 

“pansllavizmi” lypset të caktohet dhe të thuhet: “pansllavizmi rus”, 

“pansllavizmi serb” etj., sepse duhet të jemi të kujdesshëm të mos i 

ofendojmë sllavet tjerë (sllovenët, kroatët, polakët) etj. 


